
Viðhaldsáætlun hitaveitna

Reglubundið viðhald er mikilvægt í rekstri hitaveitna RARIK þar sem lítið er um vara – og/eða 
aukavinnslu á vatni. Óvæntar bilanir geta verið bæði kostnaðarsamar og erfiðar viðfangs. Til að 
lágmarka alla hættu á óvæntum bilunum er búnaði því haldið í sem besta mögulega ásigkomulagi. 
Þetta skjal lýsir því fyrirkomulagi sem RARIK hefur skilgreint fyrir þennan málaflokk og ber deildarstjóri 
hitaveitu á rekstrarsviði ábyrgð á að viðhalda og framfylgja skjalinu.

Búnaður hitaveitunnar er margvíslegur bæði af mikilvægi og stærð. Flokka má viðhaldsáætlanirnar í 3 
flokka; Langtímaviðhald, reglubundið viðhald og eftirlit og að lokum lekaleit dreifikerfa. 

Langtímaviðhald
Undir langtímaviðhald flokkast búnaður í borholunum, þar má helst nefna strengefni (dælurör, öxlar 
og smurrör), mótor og sjálfa dæluna. Til að viðhalda þessum búnaði þarf að taka hann upp með 
tilheyrandi mannskap og vélakosti en dælur eru frá 60m niður á 300m dýpi. Þetta viðhald er 
kostnaðarsamasta reglubundna viðhald á áætluninni. Gert er ráð fyrir að taka þurfi búnað upp úr holu 
á 7-10 ára fresti, reynt er að fara í eina upptekt á ári en upptektir eru skipulagðar 10 ár fram í tímann:

Mynd 1: Áætlun ársins 2021

Reglubundið viðhald og eftirlit
Undir skammtíma-/ reglubundið viðhald flokkast 2 vikna, mánaðarlegar og árlegar skoðanir. Þetta eru 
almennir álestrar á helstu mælingum og almennar ástandsskoðanir. Árlega viðhaldið tekur meira á 
viðhaldi fremur en skoðunum. Þessar áætlanir eru í DMM með tilheyrandi gátlistum fyrir hverja 
jarðvarmaveitu. Þessir listar hafa nýlega verið teknir í notkun og eru enn í þróun og bætingum.

2 vikna gátlisti
Helsta markmið með þessum gátlista er að taka niður helstu og mikilvægustu mæligildi sem erfitt er 
eða ekki mögulegt að kalla fram í stjórnkerfum, einnig til að eiga til vara ef stjórnkerfin bila. Listinn er 
líka hugsaður sem almenn skoðun og til að grípa inn í snemma ef eitthvað virðist í ólagi.

Mynd 2: Gátlisti í gildi í maí 2021

Mánaðarlegur gátlisti:
Þessi listi er helst hugsaður í minniháttar viðhald og nánari skoðanir ásamt mánaðarlegum keyrslum á 
varavélum.

Mynd 3: Gátlisti í gildi í maí 2021

Árlegur gátlisti:
Þessi listi tekur á ítarlegu viðhaldi á mikilvægum búnaði.

Mynd 4: Gátlisti í maí 2021

Lekaleit dreifikerfa
Bilanir/lekar í dreifikerfinu eru leyndustu bilanir kerfisins en ekkert síður mikilvægar að uppgötva. 
Óhagkvæmt er að vera með lekamikið kerfi bæði vegna þess að dæling upp úr holum er meiri en hún 
þarf að vera ásamt því að lekar er sóun á vatni sem víðast hvar er af skornum skammti. 

Haustið 2020 var farið yfir lagnir í þéttbýli og dreifbýli sunnan Blönduóss með dróna (búnum 
hitamyndavél), lekaleitin skilaði niðurstöðum og farið verður í ákveðnar viðgerðir út frá þessum 
niðurstöðum ásamt að ástand kerfisins er mikið ljósara. 

Vorið 2021 var farið í lekaleit með dróna yfir Búðardal, þéttbýli og dreifbýli. 

Áætlað er að ástandsskoða dreifikerfin og laga stærri leka reglulega, u.þ.b. á 5 ára fresti. 

Mynd 5: Áætlun lekaleitar í gildi í maí 2021, grænt merkir lokið og blátt er áætlað.


